
AUGLÝSING 
um breytingar á deiliskipulagi í Reykjavíkurborg. 

 
Klapparstígur 19. 
Í samræmi við skipulagslög nr. 123/2010 samþykkti skipulagsfulltrúi Reykjavíkur, með vísan til 

heimilda um embættisafgreiðslur skipulagsfulltrúa í viðauka við samþykkt um stjórn Reykjavíkur-
borgar, 10. nóvember 2022, breytingu á deiliskipulagi Skuggahverfis vegna lóðarinnar nr. 19 við 
Klapparstíg. Í breytingunni sem lögð er til felst að friðaður steinbær verður festur í sessi, varðveittur 
og gerður upp í samráði við Minjastofnun Íslands, heimilt verður að rífa einlyftar byggingar á baklóð 
og timburhús að Veghúsastíg 1 ásamt því að á tveimur byggingarreitum er gert ráð fyrir sambyggðum 
húsum í tveimur röðum með mænisþökum á hverri einingu. Uppdrættir hafa hlotið meðferð samkvæmt 
1. mgr. 43. gr. skipulagslaga nr. 123/2010. Breytingin öðlast þegar gildi. 

 
Sóltún 2-4. 
Í samræmi við skipulagslög nr. 123/2010 samþykkti borgarstjórn Reykjavíkur, þann 6. desember 

2022, breytingu á deiliskipulagi Ármannsreits, með síðari breytingum, vegna lóðarinnar nr. 2-4 við 
Sóltún. Breytingin sem lögð er til felst í meginatriðum í því að lóðinni er skipt upp til tveggja nota 
annars vegar hjúkrunarheimili í nr. 2 og íbúðir í nr. 4. Breytingar varðandi húshluta nr. 2 eru að tvær 
álmur eru lengdar til að bæta við hjúkrunarrýmum, 5. hæðinni er bætt við að hluta og kjallarinn er 
stækkaður. Breytingar varðandi húshluta nr. 4 eru þær að formi byggingarreits er breytt og notkun er 
breytt úr hjúkrunarheimili yfir í íbúðir, hæðarheimild er breytt úr 4 hæða í 5 hæða hús með 6. hæð að 
hluta. Byggingarmagn og sérskilmálar eru uppfærðir m.v. þetta og bílastæðaskilmálar eru uppfærðir 
fyrir Sóltún 4. Uppdrættir hafa hlotið meðferð samkvæmt 1. mgr. 43. gr. skipulagslaga nr. 123/2010. 
Breytingin öðlast þegar gildi. 

 
Grensásvegur 1. 
Í samræmi við skipulagslög nr. 123/2010 samþykkti skipulagsfulltrúi Reykjavíkur, með vísan til 

heimilda um embættisafgreiðslur skipulagsfulltrúa í viðauka við samþykkt um stjórn Reykjavíkur-
borgar, 26. janúar 2023, breytingu á deiliskipulaginu „Skeifan - Fenin“ vegna lóðarinnar nr. 1 við 
Grensásveg. Í breytingunni sem lögð er til felst að lóð er skipt upp í tvo lóðarhluta. Uppdrættir hafa 
hlotið meðferð samkvæmt 2. mgr. 43. gr. skipulagslaga nr. 123/2010. Breytingin öðlast þegar gildi. 

 
Skipulagsfulltrúi Reykjavíkur, 24. febrúar 2023. 

 
Björn Axelsson. 

__________ 
 

B-deild – Útgáfudagur: 13. mars 2023 

